
Таңбалы тас суреттері  

Қола дəуірінің тасқа салынған суреттері көрген 
адамды таң қалдырады. Ертедегі адамдар 
күнге күйген жылтыр  тау жартастарына  
жануарларды, адамдарды, арбаларды, соғыс 
көріністерін қашап салды. Бұл адамзаттың  
рухани мəдениетін, анық дүниетанымын 
білдіретін аса маңызды деректер жиынтығы 
саналады. Қазақстан жартастағы суреттер, 
петроглифтердің саны жəне əр алуандағы 
жөнінен əлемдегі ең бай жерлердің бірі 
Тамғалы жартастағы  таңғажайып суреттерді 
археологтеріміз əбден зерттеді. Нəтижесінде 
олар дүниежүзі мəдениетінің  қазыналы қорына 
қосылды. Ол суреттерде ежелгі адамдардың 
өмірі, көне тайпалардың салт-дəстүрі, діни 
нанымдары, аңшылық пен соғыс існе 
байланысты  бейнелер бейнеленген. Алматы 
обылысындағы таңбалы тас суреттері - бүкіл 
əлемдік мəдени жəдігерлер қатарында. 



Алтын Адам  

1960 жылдардың аяқ кезінде археолог 
ғалымдар Есік қаласына жақын жердегі обадан 
«Алтын киімді адамды»  тапты. Ол мұнан  2500  
жылдай  бұрын жерленген жас жігіт екен. 
Марқұмға кигізілген  бас киімнің, етігінің 
қонышының сыртына алтыннан жасалған түрлі 
ұсақ  аттың, барыстың, таутекенің, құстардың  
бейнелері  жапсырылған.  Олардың  саны  төрт  
мыңдай.  Есік қорғанынан табылған олжа 
бүгінде  əлемге  əйгілі. Алматыдағы Тəуелсіздік 
монументіне де негіз болып отыр. Осы күнге 
дейін сақталып келген Алтын адам да қазақтың 
жеті кереметіне енді. 



Қазақтың киіз үйі  

Киіз үй - көптеген ғасырлар бойы Еуразияның 
ұшы-қиырсыз жазирасын басқарған ежелгі 
халықтың көшпенді тұрмысы мен өмір салтына 
мейлінше қолайлы болған баспана түрі. Соңғы 
қола дəуірінің өзінде-ақ (б.з.д. ІІ мыңжылдық 
тың соңы - І мыңжылдықтың басы) Еуразия 
даласында доңғалақ үстіндегі алғашқы 
жылжымалы тұрғын жайлар пайда бола 
бастады.Орта ғасырларда платформаларға 
орнатылған, ондаған жетек малы сүйреткен 
орасан зор жиналмайтын киіз үй-ордалар кезіп 
жүрген. Арба үстіндегі тұрғын жай (күйме) - киіз 
үйлердің осындай салтанатты түрлері 
Қазақстанда ХҮІІ ғасырға дейін қолданыста 
болды. 



Домбыра  

Ендігі сөз қазақ халқының жан сезімі, жан серігі - домбыра  туралы. 
Домбыра - халық  даналығы. Ол халқымыздың өмір тəжірибесі мен 
табиғат, адам, əлем туралы білімдерін, ескі діни наным-сенімдері мен 
философиялық көзқарасын бейнелеп, оларды атадан-балаға, 
ұрпақтан-ұрпаққа жалғастырып отырды. Домбыра - көшпелі елдің 
көнекөз шежіресі, көпті көрген қарияның көкірек  күйі. Ол халықтың 
тарихи тағдырымен тамырлас. Тарихтың хатқа түспеген  талай беттерін 
паш етіп, халқымыздың тарихнамасына айналады. Ғалымдар осыдан 
кемінде 2 мың жыл бұрынғы бейнелердегі  қос шекті аспаптың қазақ 
домбырасымен  ұқсастығын  айта  келіп, оның Қазақстан жеріндегі 
байырғы көшпелілер арасында ең көп тараған  аспаптың  бірі 
болғандығын дəлелдейді. Домбыра дəстүрінің дамуы ХІХ ғасырда 
шарықтау шыңына жетті. Мəдениетіміздің дəстүрінде көптеген  кəсіби 
күйші-композиторлар қалыптасып, күйшілік дəстүр көптеген 
мектептерге бөлінді. Бұл күйші-композиторлар  өзіндік стильдік 
ерекшелігімен, қағыс техникасымен, музыкалық тілімен, орындау 
шеберлігімен оқшауланып, өнерімізде  жарқын із қалдырды.  Домбыра - 
əр дəуірде мəдениетімізде дарынды тұлғалардың дүниеге келуіне 
мүмкүндік туғызды. Сондықтан, домбыра да қазақтың  жеті кереметі  
қатарында. 



Домбыра  



Ахмет Иассауи кесенесі  

Ахмет Яссауи кесенесі — Түркістан қаласында XIV ғасырдың соңында 
тұрғызылған архитектуралық ғимарат. Қожа Ахмет Яссауи дүние салғаннан 
кейін халықтың көп жиылуымен өзіне арнап соғылған кішкене мазарға 
жерленеді. Кейін бұл кесене мұсылмандардың жаппай тəуеп ету орнына 
айналды.
 
Түркістан қаласындағы Ахмет Яссауи ғимараты – орта ғасырлық сəулет 
өнерінің көрнекті ескерткіші. Ол XII ғасырда өмір сүрген бүкіл Шығысқа аты 
əйгілі көне түркі ақыны, софизмді уағыздаушы Ахмет Яссауидің (Яссы-дан 
шыққан деген мағынада) бейітінің басына орнатылған. 
 
Оңтүстік Қазақстанда Сайрам деген жерде туған Ахмет Яссауи сол кездегі 
ғылым мен ағартудың орталығы ретінде белгілі болған Отырар қаласында 
білім алады да, кейіннен Бұхардағы Юсуп Хамадани басқарған сопылар 
қауымына кіріп, дəруіштік мектептен өтеді. 



Ахмет Иассауи кесенесі  



Маңғыстау жерасты мешіті  

Бекет Ата жерасты мешіті - Оңтүстік Үстірттің 
Маңғыстау ойысына тірелген тұмсығының 
үзіліп қалған Оғыланды шоқысына қашалған 
тарихи-сəулет ескерткіші. Үш - төрт қанат киіз 
үйдің көлеміндей үш бөлме. Дерекке сүйенсек, 
Бекет ата 1750 жылы туылып, емші, көріпкел 
ғана емес, физика, математика, астрономия 
заңдылықтарын жақсы білген ғұлама ретінде 
аты танылған. Бұхарада оқып, ілім жинаған 
соң, өз өңіріне қайта келіп, бес мешіт 
салдырады. Жергілікті дін ғұламаларының 
арасында атақ-даңқы өсіп, Пір атанады. 
Пайғамбар жасында дүние салады. Бекет 
атаның мүрдесі осы жерасты мешітіндегі 
бөлмелердің бірінің іргесіне қашап 
орналастырылған. Бұл кенде мешіт басы күні-
түні əулие басына зиярат етушілерден бір 
арылмайды. 



Астана - Бəйтерек  

«Бəйтерек» монументі Есіл өзенінің жағасындағы Қазақстанның астанасы 
Астана қаласында орналасқан. Металлдан, əйнек пен бетоннан жасалған 
бұл «терек» сəулеттік мағынасы жағынан да, жасалуы жағынан да бірегей: 
биіктігі 105 метрлік металл құрамасынан, салмағы 1000 тоннадан жоғары 
бес жүзге жуық қададан тұрады. Монументтегі барлық дүние - төбесіндегі 
алтын күн, 97 метрлік биіктігі, жəне аспан əлемінің үш негізін кейіптейтін үш 
аймаққа бөлінген ішкі архитектурасы белгілі бір символды білдіреді. 
Əлемде бірінші рет диаметрі 22 метрлік жəне салмағы 300 тоннадан 
тұратын күннің түсуіне қарай түсін өзгертетін «хамелеон» əйнегінен 
жасалынған шар биіктігі жағынан рекордқа (əлемдегі ең үлкен шардың ең 
биіке көтерілуі бойынша) ие болды. Əлемдегі ең үлкен шардың ең биіке 
көтерілуі бойынша Қазақстан астанасында асқақтаған бұл «терек» 
жаңартулардың сəулеттік символы, тəуелсіз Қазақстан символы ретінде 
орын алады. 



Астана - Бəйтерек  
